Houtperd
Sugtend, ingenome

‘n fonds om vanaand te vier -
rol ons self die houtperd in

om ons strate te versier

Ons plaas hom op die beste plein

waar hy oor alles troon

sonder om te dink of weet

wat alles in hom woon

Na die donker middernag

gaan sy buik skalkies oop -
hy baar krygers van die dood

wat ons lewe weg kom stroop.
Daar swerm oor die hele stad

skadu’s, skimme van die dood -
hulle is almal op pad

om die stadspoort oop te stoot.
En dan storm die hordes in

wat steel en slag en verwoes

en die stad verbrand tot as –

watter bittere oes !

Sal iemand tog bly leef

om dit te verhaal ?
Sal iemand die storie glo ?

Of herbore die perd

in ons elke maal?

